
Introduzzjoni

L-Opinjoni Tiegħi l-Vot Tiegħi huwa proġett dwar il-politika u persuni b’diżabilita’ intellettwali.

L-Opinjoni Tiegħi l-Vot Tiegħi (My Opinion My Vote) jissejjaħ MOTE fil-qosor.

MOTE huwa proġett Ewropej.

Sitt pajjiżi qed jieħdu sehem f’MOTE.

Dawn il-pajjiżi huma l-Italja, l-Irlanda, id-Danimarka, Malta, Spanja u l-Ungerija.

Metodu = x’għamilna

L-għan ta’ dan il-proġett huwa li jżid il-parteċipazzjoni politika għal persuni b’diżabilita’ intellettwali.

Għoxrin persuna b’diżabilita’ intellettwali minn kull pajjiż ġew intervistati mit-tim MOTE.
Dan ir-rapport jfisser ir-riżultati tat-tieni intervista.
L-intervista kienet dwar id-drittijiet politiċi u l-votazzjoni.

Din kienet tinkludi mistoqsijiet dwar kif il-persuni jiddeċiedu lil min se jivvutaw. Kien hemm mistoqsijiet ukoll dwar jekk sabux li l-informazzjoni dwar il-politika kienet faċli biex tiftiehem jew le.

Riżultati = xi skoprejna

Ma tantx kien hemm differenzi bejn ir-riżultati tal-ewwel u t-tieni intervista.

Ġeneralment in-nies urew interess fil-politika.

Il-maġġoranza tan-nies ivvutaw u ħasbu li l-votazzjoni hija importanti.
Il-parti l–kbira tan-nies fil-pajjiżi kollha qalu li ma sabuhiex diffiċli biex jivvutaw.

Uħud qalu li l-karta tal-vot kienet diffiċli biex jaqraw u jifhmu.

Waqt l-intervisti l-persuni b’diżabilita’ intellettwali qalu li kellhom l-akbar diffikulta meta ġew biex jiddeċiedu għal min se jivvotaw.

Il-persuni b’diżabilita’ intellettwali ukoll qalu li sabu din id-deċiżjoni diffiċli għax il-politikanti kollha jwiegħdu l-istess affarijiet, għalkemm huma ma’ partiti differenti.

In-nies qalu li jibżgħu jafdaw il-polikanti biex jagħmlu dak li jwiegħdu.

Ħafna nies li jivvotaw probabilment iħossuhom l-istess, imma il-fatt li dawn il-persuni għandhom diżabilita’ intellettwali, jżid id-diffikulta’ li jkollhom aċċess għall-informazzjoni u jifhmuha. 
Waqt it-tieni intervista in-nies urew li ftit jifhmu il-partiti politiċi.
Konklużżjoni = x’tgħallimna

Il-persuni b’diżabilita’ intellettwali ma kinux jafu ħafna dwar il-politika tal-partiti.

Il-maġġoranza tal-persuni b’diżabilita’ intellettwali qalu li kien diffiċli li jsiru jafu dwar aspetti li jinteressaw lilhom mill-politikanti.

Il-persuni b’diżabilita’ intellettwali sabuha diffiċli li jkollhom informazzjoni li tinftiehem dwar il-politika.

Waħda mir-raġunijiet għal dan kien li ftit hawn informazzjoni faċli biex taqra dwar il-politika.

L-ideat politiċi huma mfissra b’modi imħawda u diffiċli biex jiftiehem.
Ħassew li l-politiċi u l-partiti kienu “kollha qegħdin jgħidu l-istess affarijiet”.

Ir-riżultati ta’ dawn l-intervisti juruna li għandha ssir xi ħaġa biex il-politika tkun aktar aċċessibbli u aktar tinftiehem biex persuni b’diżabilita’ intellettwali jkunu jistgħu jieħdu sehem aktar attiv u nformat fil-politika.

Il-proġett MOTE qed jagħmel programm edukattiv dwar il-politika u l-votazzjoni.

Il-programm huwa għal persuni b’diżabilita’ intellettwali.

Il-programm huwa maħsub biex persuni b’diżabilita’ intellettwali jifhmu l-politika aktar.

Il-proġett MOTE qed jipprepara informazzjoni dwar il-proċess ta’ votazzjoni, l-elezzjonijiet u l-UE li huwa faċli biex tinqara.

Din l-informazzjoni fil-format faċli biex taqra ikollu din l-istampa.



Għal aktar informazzjoni dwar MOTE żur is-sit elettroniku www.myopinionmyvote.eu
